
   EXCMO. CONCELLO

           DE TUI

PREGO DE CLÁUSULAS ADMINISTRATIVAS QUE REXERÁ O CONTRATO DE SUBMINISTRO DE ENERXÍA ELECTRICA A DISTINTOS PUNTOS DE CONSUMO DO CONCELLO (2 LOTES DEFINIDOS), POR PROCEDEMENTO ABERTO. 
1º.- OBXECTO DO CONTRATO.-  A finalidade do contrato é proceder á contratación do subministro de enerxía eléctrica de alta tensión, en dous lotes, de conformidade co informe emitido polo técnico municipal de data 11 de xuño 2009: 

"LOTE Nº 1.-


* Estación de Bombeo (Pozos) en Paramos, rio Miño, 

- Potencia contratada: 360 Kw. 

- Prezo Termino de Potencia: 3,084883 €/Kw.

 -Prezo Termino Enerxía: 0,158141 €/Kw..

-Facturación Compañía Eléctrica de xaneiro /novembro 2008: 146.881,34€, importe total incluído IVE.

LOTE Nº 2.- 


* Traída de Augas (Depuradora), en Randufe, s/n. 

- Potencia contratada: 125kw.  

- Prezo Termino de Potencia: 3,084883€/kw

- Prezo Termino Enerxía: 0,158141€/Kw.

-Facturación Compañía Eléctrica de xaneiro/novembro 2008: 36.243,39€, importe total incluído IVE.


Pola normativa aplicable é necesario proceder á licitación do referido subministro, en dous lotes que se indican anteriormente, dado que o Concello, como consumidor, deberá asinar un contrato de adquisición de enerxía eléctrica e prestación do servizo dun comercializador e contrato de acceso a redes co distribuidor a través do comercializador".
2º.- NECESIDADES ADMINISTRATIVAS A SATISFACER MEDIANTE O CONTRATO.-   Dada a natureza obxecto de contrato, se xustifica a necesidade de proceder á contratación do subministro de enerxía eléctrica de alta tensión.. 

3º.- DECLARACIÓN DA URXENCIA.-  Se emite Providencia da Alcaldía motivándose a declaración de urxencia do procedemento dado que a partir do mes de xullo increméntase as tarifas do subministro .  

4º.- ORZAMENTO DE LICITACIÓN E LOTES A CONTRATAR.-   
LOTE Nº 1.-


* Estación de Bombeo (Pozos) en Paramos, rio Miño: 

- Potencia contratada: 360 Kw. 

- Prezo Termino de Potencia: 3,084883 €/Kw.

 -Prezo Termino Enerxía: 0,158141 €/Kw..

O orzamento total de contratación, incluído prórroga, non pode superar a contía de:
- Valor estimado: 127.000,00€  anual. Importe total, incluído prórroga: 254.000,00€.
- IVE: 20.320€ anual. Importe total, incluído prórroga:  40.640,00€.
-IMPORTE TOTAL:  147.320€ anual. Importe total incluído prórroga: 294.640,00€.
LOTE Nº 2.- 


* Traída de Augas (Depuradora), en Randufe, s/n. 

- Potencia contratada: 125kw.  

- Prezo Termino de Potencia: 3,084883€/kw

- Prezo Termino Enerxía: 0,158141€/Kw.

-Facturación Compañía Eléctrica ano 2008 ( xaneiro/novembro): 36.243,39€, importe total incluído IVE.

O orzamento total de contratación, incluído prórroga, non pode superar a contía de:



- Valor estimado: 31.250,00€ anual. Importe total, incluído prórroga: 62.500,00€.


- IVE: 5.000,00€ anual. Importe total, incluído pórroga: 10.000,00€.



- Importe total: 36.250,00€ anual,  IVE incluído. Importe total incluído prórroga: 72.500,00€.

Dado que é imposible saber nestes intres o incremento que se poida dar no Prezo Termino de Potencia e Prezo Termino de Enerxía así como no imposto da Compañía Eléctrica aplicable, por ser unhas tarifas que veñen reguladas polo Goberno Estatal, o que prevalecerá á hora de facturación será a diferencia de porcentaxe de baixa realizada pola Compañía Subministradora que sexa adxudicataria do servizo entre o prezo do momento e a baixa proposta.
5º.- SERVIZOS ADICIONAIS INCLUIDOS NO PREZO.-  A empresa adxudicataria de cada lote realizará, en nome do Concello de Tui e sen cargo algún para éste, as seguintes actuacións:


- Contrato pólizas de acceso á rede.


- Lectura e validación dos rexistros horarios de consumo e o seu envío ó operador do mercado.


- Depósito de garantía esixible polo distribuidor ó contratar a póliza de acceso, de acordo co art. 79 do R.D. 1955/2000 de 1 de decembro.


- Informe anual da calidade correspondente a cada subministro, previa petición dos parámetros da mesma á compañía distribuidora, de acordo co parágrafo número 5 do artigo 108 do R.D.1955/2000 de 1 de decembro.

6º.- ENERXÍA DEMANDADA E POTENCIA A CONTRATAR.-  Co único obxectivo de dar a coñecer a curva de enerxía existente en cada un dos subministros, e con carácter meramente informativo, se especifican os valores de enerxía activa e potencias contratadas durante o ano 2008, desglosados no Anexo correspondente.

A empresa adxudicataria instalará sen coste algún os equipos de medida necesarios de acordo co R.D. 1110/2007, de 24 de agosto, polo que se aproba o Regulamento de Puntos de Medida dos Consumos e Tránsitos de Enerxía Eléctrica, e deberán estar autorizados para seu uso polo Ministerio correspondente. O adxudicatario se compromete a poñer a disposición de quen determine o Concello de Tui, en tempo real e sen custo algún, toda a información sobre as curvas de carga dos consumos de enerxía activa e reactiva resultantes do subministro.

7º.-LECTURA DE CONSUMOS E FACTURACIÓN.- O distribuidor, sen cargo adicional ningún, realizará a lectura e validación da enerxía subministrada tanto para a súa facturación ó consumidor como para o seu envío ó Operador do sistema eléctrico.

O comercializador será responsable de emitir as facturas ó consumidor nas condicións que máis adiante se especifican.

O comercializador facturará tódolos servizos incluídos no contrato de forma bimensual, dentro dos 10 primeiros días hábiles do mes seguinte da medición.

Dita facturación conterá a seguinte información:

-Datos do subministro. 

-Datos do contrato; tarifa, potencia contratada, tensión do subministro. 

-Persoa de contacto. 

-Término de enerxía: consumo mensual Euro / Kwh. 

-I.V.E. 

-Consumos desglosados por periodos dependendo da capacidade do equipo de medida. 

-Os consumos de enerxía activa e maxímetros para cada periodo tarifario, así como o consumo de reactiva deberá reflectirse na factura mensual, incluindo as datas de lectura, identificación do contador e cantos outros datos sexan necesarios para descifrar os cálculos realizados. 
O consumidor se reserva o dereito a devolver a factura cando esta non inclúa os datos solicitados, coa implicación que supón en canto á demora do pagamento. 

A facturación mensual conterá o total da enerxía rexistrada polos contadores. En aqueles casos en que por avería non poida disporse da información necesaria para emitir a factura adecuadamente se estará ó disposto no RD 1110/2007, de 24 de agosto. 

Os únicos recargos que se admitirán serán por enerxía reactiva e exceso de potencia sobre a contratada. 

O Concello se reserva o dereito de poder engadir novos subministros ós distintos lotes que sexan adxudicados, segundo as características dos mesmos. 
8º.- AUTOCONTROL E INSPECCION

O comercializador realizará un rigoroso autocontrol sobre a calidade do subministro e informará ó consumidor de incumprimento na calidade do servizo nos aspectos de continuidade e calidade do produto. O comercializador asesorará técnica e legalmente ó consumidor ante o distribuidor por posibles incumprimentos na calidade do servizo nos aspectos de continuidade do subministro e calidade do produto, de acordo co establecido en el R.D. 1955/2000 ou calquera outra norma que o substitúa. O comercializador instará ó distribuidor a resolver as incidencias do servizo con prontitude, asegurando a súa calidade. 

9º.- ACTUACIÓNS FRONTE Á DISTRIBUIDORA E OUTRAS COMERCIALIZADORAS.- 
A comercializadora adxudicataria e previa autorización escrita do consumidor, actuará en nome deste e realizará as xestións polo mesmo, ante o distribuidor e outras comercializadoras nos temas relativos á modificación e cancelación dos contratos de enerxía eléctrica que ata o intre da sinatura do novo contrato se poidese ter establecido o consumidor coas mesmas. 

Así o consumidor autorizará ó comercializador para que subscriba no seu nome o contrato de acceso a redes co distribuidor, sendo por tanto o consumidor o titular de dito contrato. 
10º.- DURACIÓN DO CONTRATO.- O contrato terá unha duración de un ano, prorrogable por outro, de conformidade co art. 279 da LCSP. A prórroga realizarase por mutuo acordo de ambas partes.
11º.- APLICACIÓN ORZAMENTARIA.-  Realizarase con cargo á partida do orzamento en vigor, de conformidade co informe de existencia de crédito emitido pola intervención municipal.  
12º.- RÉXIME XURÍDICO DO CONTRATO E DOCUMENTOS QUE TEÑEN CARÁCTER CONTRACTUAL.-  Sen prexuízo do disposto con carácter xeral para os contratos das corporacións locais, o contrato rexerase polas seguintes normas:

- Lei 5/1997, de 27/11, do Sector Eléctrico, polo que se establece a definición de peaxe correspondente tanto ás redes de transporte como ás de distribución.


- Lei 17/2007, de 4 de xullo, pola que se modifica a Lei 54/97, para adaptala ó disposto na Directiva 2003/54/CE, do Parlamento Europeo e do Consello de 26 de xuño de 2003, sobre normas comunes para o mercado interior da electricidade.


- R.D. 1110/2007, de 24 de agosto, polo que se aproba o Regulamento unificado de puntos de medida dos consumos e tránsitos de Enerxía eléctrica.


- R.D. 2019/1997, de 26 de decembro, polo que se organiza e regula o mercado de produción de enerxía eléctrica.

- Orde de 14 de xullo de 1998 aplicable ós axentes externos para a relación de intercambios intracomunitarios e internacionais de enerxía eléctrica.


- Lei 48/1998, de 30 de decembro, sobre procedementos de contratación nos sectores da auga, a enerxía, os transportes, as telecomunicacións, pola que se incorporan ó ordenamento xurídido español as Directivas 93/38/CEE e 92/13/CEE.


- RD 1955/2000, de 1 de decembro, pola que se regulan as actividades de transporte, distribución, comercialización, subministro e procedementos de autorización de instalacións de enerxía eléctrica.


- RD Lei 6/00, de 23 de xuño, de medidas urxentes, polo que se restablece que a partir de 1 de xaneiro de 2003 tódolos consumidores de enerxía eléctrica terán a consideración de consumidores cualificados.


- RD Lei 1164/2001, de 26 de outubro, polo que se establece unha estructura simple, para facilitar a aplicación das tarifas de acceso e, por tanto, a posibilidade de exercer a condición de cualificados ós novos clientes de alta tensión con consumo anual inferior a 1 Gwh e que se incorporan a partir de 1/7/00.

- Orden ITC/1522/2007 de 24 de maio, pola que se establece a regulación da garantía de orixe da electricidade.


- Directivas 2001/77/CE e 2004/08/CE do Parlamento Europeo e do Consello relativas á promoción da electricidade xerada a partir de enerxías renovables.


- Circular 1/2008, de 7 de febreiro, da C.N.E. pola que se informa ó consumidor sobre a orixe da electricidade consumida e o seu impacto sobre o medio ambiente.


- Orde ITC/2794/2007, de 27 de setembro, pola que se revisan as tarifas eléctricas a partir de 1 de outubro de 2007.


- Orde ITC/1857/2008, de 26 de xuño, pola que se revisan as tarifas eléctricas a partir de 1 de xullo de 2008.

- Orde ITC/3801/2008, de 26 de decembro, pola que se revisan as tarifas eléctricas a partir de 1 de xaneiro de 2009.


- Resto da normativa que derogue, substitúa ou complemente a anterior.
- Lei 30/2007, de 30 de outubro, de Contratos do Sector Público (LCSP).

- Regulamento xeral da lei de contratos das administracións públicas aprobado por Real Decreto 1098/2001, de 12 de outubro, no que non se contradiga a Lei 30/2007.

- Real Decreto 817/2009, de 8 de maio, polo que se desenvolve parcialmente a Lei 30/2007, de 30 de outubro, de Contratos do Sector Público.
Ademais do presente prego, terán carácter contractual os seguintes documentos:


- Memoria-orzamento emitida polo aparellador municipal.


- O documento no  que se formalice o presente contrato.

13.- PROCEDEMENTO DE ADXUDICACIÓN.-  O contrato adxudicarase polo procedemento aberto e trámite de urxencia a que se refiren os arts. 96 e 28 da Lei ós efectos de redución de prazos. 
14.- GARANTÍAS ESIXIBLES.-  


Provisional e Definitiva:  Dada as características do contrato e de conformidade co art. 83 da LCSP, por tratarse dun subministro de bens consumibles, non se esixe garantía provisional nin definitiva.
15.- PRESENTACIÓN DE OFERTAS.-  A documentación para as licitacións presentaranse en sobres pechados, identificados, no seu exterior, con indicación da licitación á que concorren e asinados polo licitador ou a persoa que o represente e indicación do nome e apelidos ou razón social da empresa. No interior de cada sobre se fará constar en folla independente o seu contido, enunciado numericamente.

Os sobres presentaranse no Rexistro Xeral do Concello, nas oficinas de Secretaría, en horario de 9,00 a 14,00 horas de luns a venres e de 9,00 a 13,00 horas os sábados entregándolle ó presentador como acreditación xustificante de presentación.  

De igual modo, as ofertas poderán ser presentadas por correo. En tal caso, o empresario deberá xustificar a data de imposición do envío na oficina de Correos e anunciar ó órgano de contratación a remisión da oferta mediante télex, fax ou telegrama no mesmo día.

Sen a concorrencia de ambos requisitos non será admitida a documentación se é recibida polo órgano de contratación con posterioridade á data e hora do remate do prazo sinalado no anuncio.

Transcorridos, non obstante, dez días seguintes á indicada data sen recibir a documentación, esta non será admitida en ningún caso.

16.- FORMA DE PRESENTACIÓN DAS PROPOSTAS.- As propostas presentaranse en DOUS sobres: 

A) SOBRE NÚMERO 1.-  Conterá, de conformidade co que dispón o artigo 130 da Lei 30/2008, de 30 de outubro, a seguinte documentación que deberá reunir os requisitos de autenticidade previstos nas leis:

1º) Documentos acreditativos da personalidade xurídica: Os empresarios individuais, copia autenticada do DNI; os empresarios persoas xurídicas, a escritura ou os documentos en que conste a constitución da entidade e os estatutos polo que se rexa, debidamente inscritos no Rexistro Mercantil ou no que corresponda. 

A capacidade de obrar dos empresarios non españois que sexan nacionais de Estados Membros da Unión Europea se acreditará pola súa inscrición no rexistro precedente de acordo coa lexislación do Estado onde están establecidos, ou mediante a presentación dunha declaración xurada ou un certificado, nos termos que se establezan regulamentariamente, de acordo coas disposicións comunitarias de aplicación.

Os demais empresarios estranxeiros deberán acreditar a súa capacidade de obrar co informe da Misión Diplomática Permanente de España no Estado correspondente ou da Oficina Consular no ámbito territorial no que radique o domicilio da empresa. 

2º) Documentos acreditativos da representación: Cando a proposición non apareza asinada polos licitadores se deberá incluír poder outorgado a favor de quen subscriba a proposición xunto cunha copia auténtica do Documento Nacional de Identidade dos apoderados.

3º) Documento de compromiso de constituír una Unión Temporal de Empresas: Nos casos en que varios empresarios concorran agrupados en unión temporal aportarán ademais un documento, que poderá ser privado, no que, para o caso de resultar adxudicatarios, se comprometan a constituíla. Este documento deberá estar asinado polo representante de cada unha das empresas e nel se expresará a persoa a quen designan representante da UTE ante a Administración para tódolos efectos relativos ó contrato, así como a participación que a cada un deles corresponda na UTE.

4º) Documento acreditativo de non estar incurso en prohibición de contratar que incluirá a manifestación de estar ó corrente do cumprimento das obrigas tributarias e coa Seguridade Social impostas polas disposicións vixentes, sen prexuízo de que a xustificación acreditativa de tal requisito deba presentarse, antes da adxudicación definitiva, polo empresario adxudicatario. (Anexo II)
5º).- Acreditación de solvencia económica-financeira e técnica da empresa.- 2.- Acreditación da solvencia económica, financeira e técnica ou profesional, por algún dos medios indicados nos arts. 64 e 66 da LCSP. 

Para acredita-la solvencia económica-financeira : Se presentará declaración apropiada da entidade financeira ou, no seu caso, xustificante da existencia dun seguro de indemnización por riscos profesionais.

Para acredita-la solvencia técnica nos contratos de subministro, por algún dos seguintes medios: 

- Relación dos principais subministros efectuados durante os tres últimos anos, indicando o seu importe, datas e destinatario público ou privado dos mesmos. Os subministros efectuados acreditaranse mediante certificados emitidos ou visados polo órgano competente, cando o destinatario sexa unha entidade do sector público, ou cando o destinatario sexa un comprador privado, mediante un certificado emitido por éste ou, a falta de este certificado, mediante unha declaración do empresario. 

5º) Documentación adicional esixida a tódalas empresas estranxeiras. As empresas estranxeiras, nos casos en que o contrato se execute en España, deberán presentar unha declaración de someterse á xurisdición dos xulgados e tribunais españois de calquera orde, para tódalas incidencias que de modo directo ou indirecto poidan xurdir do contrato, con renuncia, no seu caso, ó foro xurisdicional estranxeiro que poida corresponder ó licitante.

6º) Domicilio: Todos os licitadores deberán sinalar un domicilio para a práctica de notificacións. Esta circunstancia poderá ser complementada indicando unha dirección de correo electrónico e o número de teléfono e fax.

B) SOBRE Nº 2. Conterá a oferta económica na que se expresará o prezo de execución do contrato debendo figurar como partida independente o importe do IVE. A oferta económica se presentará conforme ó Anexo I. 


Así mesmo, en folla aparte, incluirase a proposta segundo os criterios de adxudicación do servizo.

17.- PRAZO DE PRESENTACIÓN DAS OFERTAS E DEMAIS REQUISITOS DAS MESMAS.-   As proposicións presentaranse dentro do prazo fixado no anuncio da licitación. 
As propostas dos interesados deberán axustarse ó previsto no prego de cláusulas administrativas particulares, e a súa presentación suporá a aceptación incondicionada polo empresario do contido da totalidade de ditas cláusulas ou condicións, así como memoria-orzamento que se une ó prego, coas prescricións do servizo a realizar, sen salvedade ou reserva ningunha.

As ofertas serán secretas e se arbitrarán os medios que garanten tal carácter ata o intre no que se proceda á súa apertura en público das mesmas. 

Cada licitador non poderá presentar máis de UNHA OFERTA, sen prexuízo da admisibilidade de variantes ou melloras cando se permita a súa presentación.

Tampouco poderá subscribir ningunha proposta en unión temporal con outros se o fixo individualmente ou figurar en máis dunha unión temporal. A infracción destas normas dará lugar á non admisión de tódalas propostas por el subscritas.

18.- CRITERIOS PARA A ADXUDICACIÓN DO CONTRATO.- A adxudicación do contrato se efectuará mediante a valoración dos seguintes criterios: 

a) Baixa no prezo de licitación, Kw/h.: ata un máximo de 10 puntos.
       b) Mellores prestacións ofrecidas ó servizo ou ás instalacións: ata 5 puntos.: Por subministro e instalación de equipos para aforro de enerxía reactiva, ata 2,5 puntos. Por realización de estudios para a optimización enerxética das instalacións, ata 2,5 puntos.

A ponderación dos criterios realizarase aplicándose o máximo valor á mellor proposta, obténdose as demais por comparación proporcional coa mellore mediante informe emitido polo técnico municipal integrante da Mesa, ós efectos de formula-la proposta de adxudicación correspondente.

19.- CRITERIOS PARA A CONSIDERACIÓN DE QUE A OFERTA CONTÉN VALORES ANORMAIS OU DESPROPORCIONADOS.-  Considerarase que a oferta contén valores anormais ou desproporcionados nos seguintes casos:

a).- Se o contrato debe adxudicarse tendo en conta un único criterio de valoración, cando se cumpra o disposto no artigo 85 do Regulamento xeral da LCAP.

b).- Cando a adxudicación deba facerse tendo en conta máis de un criterio de adxudicación, sempre que o prezo ofertado sexa inferior nun 10% á media do total dos ofertados.
20.- CONFIDENCIALIDADE.-  Sen prexuízo das disposicións da Lei 30/2007, de 30 de outubro, relativas á publicidade da adxudicación e á información que debe darse ós candidatos e ós licitadores, estes poderán designar como confidencial parte da información facilitada por eles ó realizar as propostas, en especial con respecto ós segredos técnicos ou comerciais e os aspectos confidenciais das mesmas. Os órganos de contratación non poderán divulgar esta información sen o seu consentimento.

Do mesmo xeito, o contratista deberá respectar o carácter confidencial de aquela información á que teña acceso con ocasión da execución do contrato á que se lle dese o referido carácter nos pregos ou no contrato, ou que pola súa propia natureza deba tratarse como tal. Este deber manterase durante o prazo de cinco anos dende o coñecemento desa información, agás que os pregos ou o contrato establezan  un prazo maior.

21.- REVISIÓN DE PREZOS.-  O prezo do contrato só poderá ser obxecto de revisión no caso de prórroga e de conformidade coas tarifas que se fixen polo Goberno Estatal. 
22.-  APERTURA DA DOCUMENTACIÓN E DAS OFERTAS.-  


a) Para a cualificación dos documentos e o exame e a valoración das ofertas se nomearán as persoas que formarán a Mesa de contratación de conformidade co establecido na disposición adicional segunda, apartado 10, da LCSP.


A cualificación da documentación presentada a que se refire o artigo 130.1 da LCSP efectuarase pola Mesa de contratación constituída ó efecto, en sesión non pública.  O Presidente ordenará a apertura dos sobres que a conteñan, e o Secretario certificará a relación de documentos que figuren en cada un deles.


A Mesa de Contratación estará integrada polos seguintes membros:


O Presidente:  O Alcalde-presidente ou concelleiro en quen delegue.


Vocais:
Un técnico municipal.



A secretaria do concello.




O interventor do concello.



Un funcionario do concello.

Secretario da Mesa:  Un funcionario do concello designado ó efecto.


b) Se a Mesa de contratación observase defectos ou omisións subsanables na documentación que se inclúe no sobre nº 1, o comunicará verbalmente ós interesados, sen prexuízo de que estas circunstancias se fagan públicas a través de anuncios do órgano de contratación, concedéndose un prazo non superior a tres días hábiles para que os licitadores os corrixan ou subsanen. Do actuado se deixará constancia na acta que necesariamente deberá estenderse. 


c) Unha vez cualificada a documentación e subsanados, no seu caso, os defectos ou omisións da documentación presentada, a mesa declarará admitidos á licitación ós licitadores que teñan acreditado o cumprimento dos requisitos previos indicados no artigo 130 da Lei procedéndose, no seu caso, ó exame e valoración da solvencia, conforme se prevé no artigo 82 do Regulamento xeral da LCAP, facéndose declaración expresa dos rexeitados e das causas do seu rexeitamento. 


d) Unha vez realizadas estas actuacións, o acto público de apertura das proposicións celebrarase nun lugar e día que previamente se sinalase observándose no seu desenvolvemento as formalidades previstas no art. 83 do Regulamento xeral da LCAP.

O técnico municipal  emitirá informe de avaliación das proposicións presentadas, en base ós criterios de adxudicación do contrato, indicando a puntuación segundo cálculo proporcional, outorgándose á empresa que mellor oferta realice a maior puntuación e os restantes en proporción a ésta, que se elevará ó órgano de contratación ós efectos de adxudicación provisional.

23.- ADXUDICACIÓN PROVISIONAL E DEFINITIVA.-  A adxudicación provisional acordarse polo órgano de contratación en resolución motivada na que se concretarán e fixarán os termos definitivos do contrato e publicarase conforme ó establecido nos arts. 42 e 135.3 da LCSP.  De conformidade co Decreto de data 20 de xuño de 2007, o órgano de contratación, por delegación da Alcaldía, será a  Xunta de Goberno Local.  

O órgano de Contratación adxudicará provisionalmente o contrato ó licitador que presentou a oferta que resulte económicamente máis ventaxosa. O órgano de contratación non poderá declarar deserta unha licitación cando exista algunha oferta ou proposición que sexa admisible de acordo cos criterios que figuren no prego (art. 135.1).


A adxudicación ó licitador que presente a oferta económicamente máis ventaxosa non procederá cando o órgano de contratación presuma fundadamente que a proposición non pode ser cumprida como consecuencia da inclusión na mesma de valores anormais ou desproporcionados. (art. 135.2).


No procedemento aberto, de conformidade co art. 145 da LCSP, cando para a adxudicación do contrato deban terse en conta unha pluralidade de criterios o prazo máximo para efectuar a adxudicación provisional será de dous meses a contar dende a apertura das proposicións.


A adxudicación provisional, en resolución motivada, notificarase ós candidatos ou licitadores e publicarase no PERFIL DO CONTRATANTE do Concello de Tui, nun prazo de tres días hábiles. Nos procedementos negociados a adxudicación provisional concretará e fixará os termos definitivos do contrato (art. 135.3).


A elevación da adxudicación provisional a definitiva non poderá producirse antes de que transcorran dez días hábiles contados dende o seguinte a que aquela se publicase no PERFIL DO CONTRATANTE do Concello de Tui. (art. 96.2.b). Durante este prazo o adxudicatario deberá presentar a documentación xustificativa de estar ó corrente no cumprimento das súas obrigas tributarias e coa Seguridade Social, de non ter débedas coa Xunta de Galicia nin co Concello de Tui (mediante informe do ORAL). Así mesmo deberá presentar fianza do 5% do prezo de adxudicación, excluído IVE, como garantía definitiva.


Como o Concello de Tui é unha administración colaboradora coa Xunta de Galicia, Rexistro Oficial de Contratistas, as empresas que estean neste rexistro e presenten o nº de inscrición da empresa, quedarán exentos de presenta-la documentación que obre neste Rexistro.


A adxudicación provisional deberá elevarse a definitiva mediante resolución motivada dentro dos cinco días hábiles seguintes  a aquel no que remate o prazo establecido no art. 135.4, parágrafo primeiro.


Cando os licitadores concorran en Unión Temporal de Empresas, a escritura de constitución deberá aportarse antes da formalización do contrato.

De conformidade co art. 138 da LCSP a adxudicación definitiva do contrato se publicará no PERFIL DO CONTRATANTE e no Boletín Oficial da Provincia.

            De conformidade co art. 137 da LCSP a adxudicación definitiva do contrato, que en todo caso deberá ser motivada, notificarase ós candidatos ou licitadores.

24.- RÉXIME DE PAGAMENTOS.- O pagamento realizarase bimensualmente pola Tesourería do concello, previa presentación da correspondente factura conformada,  fiscalizada pola Intervención e aprobada por Resolución da Alcaldía ou acordo da Xunta de Goberno Local.

25.- FORMALIZACIÓN DO CONTRATO.- A Administración e o contratista formalizarán o contrato da adxudicación no prazo de cinco días hábiles, a contar dende o seguinte ó da notificación da adxudicación definitiva, constituíndo título suficiente para acceder a calquera Rexistro público. No obstante, o contrato administrativo poderá realizarse en Escritura Pública a petición do contratista e a súa costa.

26.-GASTOS POR CONTA DO ADXUDICATARIO.-  Serán por conta do adxudicatario os seguintes gastos:

- Os tributos estatais e autonómicos que deriven do contrato.

 
-Asumi-lo pagamento do IVE pola totalidade do contrato realizado.  

-Os de formalización pública do contrato de adxudicación.

- Os gastos de publicidade de licitación e adxudicación. 

27.- EXECUCIÓN E RESPONSABILIDADES DO CONTRATISTA.-   O contrato se realizará con suxeición ó establecido no presente prego de condicións e documentos contractuais e proposta económica presentada. 
28.-CUMPRIMENTO DO CONTRATO .-  Se estará ó disposto no art. 283 da LCSP.

29.- RESOLUCIÓN DO CONTRATO.-  A resolución do contrato se rexerá polo establecido con carácter xeral nos arts. 205 a 208 da LCSP e especificamente para o contrato de subministro nos arts. 275 e 276 da lei. 

En particular considerarase causa de resolución do contrato o suposto de incumprimento da condición de execución .

En todo caso, no caso de resolución do contrato por causa imputable ó contratista, se estará ó disposto no art. 208 da Lei.

30.-RÉXIME XURÍDICO.- No non previsto expresamente polo presente prego estarase ó disposto na Lei de Contratos do Sector Público, así como no Regulamento xeral da lei de contratos de administración pública RD 1098/2001.

31.- XURISDICIÓN.-  As cuestións que se poidan plantexar durante o desenvolvemento do contrato resolveranse polo órgano de contratación. Os acordos adoptados para a súa resolución porán fin á vía administrativa e poderán impugnarse ante a xurisdición contencioso-administrativa.

Tui,  21 de xullo de 2009.

O ALCALDE

Asdo.: Antonio F. Fernández Rocha

ANEXO. PUNTOS DE SUMINISTRO
	Nombre:
	Ayuntamiento de Tui - Estación De Bombeo (Pozos)
	
	

	Dirección:
	Paramos, Rio Miño S/N
	
	
	
	

	CUPS:
	ES 0357 305506000056 NX
	
	
	

	Pot. Contrat.:
	360 kW
	
	
	
	
	

	
	
	
	
	
	
	

	
	Llano
	Punta
	Valle
	Total
	Reactiva
	Maxímetro

	24/01/2008
	116.896
	7.853
	130.431
	255.180
	87.573
	343,80

	17/03/2008
	126.780
	9.513
	96.779
	233.072
	92.584
	361,06

	22/05/2008
	136.714
	14.648
	111.663
	263.025
	150.510
	348,87

	29/07/2008
	65.822
	2.974
	59.036
	127.832
	46.726
	342,88

	25/09/2008
	186.290
	9.471
	136.243
	332.004
	140.523
	246,69

	20/11/2008
	133.223
	5.088
	121.019
	259.330
	111.209
	361,09

	
	
	
	
	
	
	

	Totales
	765.725
	49.547
	655.171
	1.470.443
	629.125
	


	Nombre:
	Traida De Aguas (Nueva Depuradora)
	
	
	

	Dirección:
	Randufe, S/N
	
	
	
	

	CUPS:
	ES 0357 305509000161 HH
	
	
	

	Pot. Contrat.:
	125 kW
	
	
	
	
	

	
	
	
	
	
	
	

	
	Llano
	Punta
	Valle
	Total
	Reactiva
	Maxímetro

	24/01/2008
	24.421
	2.706
	38.537
	65.664
	26.220
	119,97

	17/03/2008
	24.221
	3.412
	28.806
	56.439
	22.234
	119,97

	22/05/2008
	26.473
	5.452
	34.631
	66.556
	34.871
	119,97

	29/07/2008
	22.594
	2.426
	28.193
	53.213
	44.362
	86,65

	25/09/2008
	20.981
	1.400
	25.020
	47.401
	42.043
	86,65

	20/11/2008
	21.595
	1.293
	29.206
	52.094
	45.575
	79,98

	
	
	
	
	
	
	

	Totales
	140.285
	16.689
	184.393
	341.367
	215.305
	


ANEXO  II
MODELO DE PROPOSICIÓN ECONÓMICA


Don
,

maior de idade, veciño de ....................... con enderezo en ...................................................., 

en nome propio ou da empresa a quen represente ............................................................., con enderezo en ........................................................................................................................,

 NIF: ............................... , conforme acredito con Poder verificado, tendo coñecemento do  procedemento para a contratación do subministro de "…………………………………………………", comprométese a realizalo de conformidade co prego de cláusulas administrativas particulares así como memoria-orzamento que se une ó mesmo e demais documentación que corresponda, pola cantidade en euros que se enumera a continuación. O importe anual, segundo o consumo que se realice. O importe total do contrato, anual, non superará a contía de:  :  147.320€ anual, IVE incluído para o Lote nº 1 e 36.250,00€ anual, IVE incluído, para o Lote nº 2.
Oferta económica: 
- LOTE Nº 1:

PREZO Kw/h. de 

IVE:

TOTAL PREZO Kw./h.

-LOTE Nº2:
PREZO Kw/h. de 

IVE:

TOTAL PREZO Kw./h.

       Para tódolos efectos, a presente oferta comprende non só o prezo do contrato como tal, senón tamén o importe do IVE, a teor do  disposto no art. 25 do Real decreto 1.624/1992, do 29 de decembro, polo que se aproba o regulamento do mencionado imposto, e que se indica como partida independente de conformidade co establecido no art. 129.5 da LCSP.

........................., ........... de ............................ de ...........

(Lugar, data, sinatura e selo do licitador).

ANEXO III
MODELO DE DECLARACIÓN 

"D. 

con DNI

e enderezo en

provincia de 

en nome propio ou en representación da empresa ................................................,     

NIF......................................, con enderezo en .......................................................

á que representa no procedemento de adxudicación do contrato de servizo "____________________ ":

Declara  que nin a empresa nin seus administradores ou órganos de dirección están incursos en prohibicións de contratar coa Administración establecidas no art. 49 e 130.1.c) da LCSP.

Así mesmo declara que está ó corrente do cumprimento das obrigas tributarias e coa Seguridade Social.

(Lugar, data e sinatura do propoñente)."

